
Vísað er til svars þjónustu- og nýsköpunarsviðs við fyrirspurn áheyrnarfulltrúa Flokks fólksins 
um innkaupabeiðnir sbr. fundargerð stafræns ráðs frá 9. október 2024. Spurt er hvort margra 
ára bið eftir hinu „fullkomna“ kerfi sbr. það sem fram kemur í svari þjónustu- og 
nýsköpunarsviðs við fyrirspurn fulltrúa Flokks fólksins að „Rafrænt kerfi þarf að uppfylla ríkar 
kröfur borgarinnar um öryggi gagna“ réttlæti áframhaldandi notkun pappírsbeiðna frekar en að 
innleiða rafrænt símakort eins og flestar aðrar stofnanir og sveitarfélög eru fyrir löngu komin 
með og hafa virkað frábærlega? Mun stærri vinnustaðir og stofnanir í löndunum hér í kringum 
okkur eru varla enn að notast við það úrelta pappírskerfi sem enn er við lýði hjá borginni?

Greinargerð:
Sú skýring að enn sé ekki til í heiminum rafrænt innkaupakerfi sem uppfyllir öryggiskröfur 
Reykjavíkurborgar er í raun fáránleg sérstaklega í ljós þess að öryggi núverandi fyrirkomulags 
er fyrir neðan allar hellur. Í þeim skýringum sem komu fram í svari þjónustu- og 
nýsköpunarsviðs felst mikill tvískinnungur. Réttara væri fyrir borgina að líta í eigin barm og 
viðurkenna að þessi seinagangur stafrænnar umbreytinga innkaupamála Reykjavíkurborgar er 
fyrst og fremst vegna lausungar í forgangsröðun verkefna frekar en skorti á öryggi þeirra 
stafrænu lausna sem nú þegar eru til.


